
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রায়শ্চিত্ত qల
র্তার হুকুমও মানব- কিন্তু তোমাকে আমরা নিয়ে যাব।
উদয়াদিত্য । আমায় নিয়ে কী হবে ।
১ । তোমাকে আমাদের রাজা করব । উদয়াদিত্য । তোদের তো বড়ো আম্পর্ধা হয়েছে ! এমন কথা মুখে আনিস ! তোদের কি মরবার জায়গা ছিল না !
২ । মরতে হয় মরব, কিন্তু আমাদের আর দুঃখ সহ্য হয় না । ৩ । আমাদের যে বুক কেমন করে ফাটছে তা বিধাতাপুরুষ জানেন । ৪ । রাজা, তোমার দুঃখে আমাদের কলিজা জলে গেল । ৫ । আমাদের মা-লক্ষ্মী কোথায় গেল রাজা ? ১ । আমাদের দয়া করেছিল বলেই সে গেল । ২ । এ রাজ্যে কেউ আমাদের মুখ তুলে চায় নি, সন্তানের সেই অনাদর কেবল আমাদের মার মনে সয় নি ।
৩ । দু বেলা মা আমাদের কত যত্ন করে কত খাবার পাঠিয়েছে ! সেই মাকে রাখতে পারলুম না রে!
৪ । কিন্তু রাজা, তুমি মুখ ফিরিয়ে চলেছ কোথায় ? তোমাকে ছাড়ছি নে ।
৫ । আমরা জোর করে নিয়ে যাব, কেড়ে নিয়ে যাব । উদয়াদিত্য । আচ্ছা শোন, আমি বলি, তোরা যদি দেরি না করে এখনই দেশে চলে যাস তা হলে আমি মহারাজের কাছে নিজে মাধবপুরে
ধাবার দরবার করব ।
১ । সঙ্গে আমাদের ঠাকুরকেও নিয়ে যাবে ? উদয়াদিত্য। চেষ্টা করব। কিন্তু, আর দেরি না, এই মুহূর্তে তোরা
এখান থেকে বিদায় হ ।
প্ৰজারা। আচ্ছ, আমরা বিদায় হলুম। জয় হোক! তোমার জয়
হোক ।










[image: ]

[image: ]

'https://bn.wikisource.org/w/index.php?title=পাতা:প্রায়শ্চিত্ত_১৯২০_-_রবীন্দ্রনাথ_ঠাকুর.pdf/৭৩&oldid=1088640' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১২:১৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

